
					এই পাতাটির মুদ্রণ সংশোধন করা প্রয়োজন। 
8\Sዕb” মানিক রচনাসমগ্ৰ
সরমা থমকে যায়। মনার মা ভড়কে যায়।
খাবেন না ? কিছু খাবেন না ? বড়োমা শুনলে যে---
মানব মিথ্যা কথা বলে, পেটে জায়গা নেই। এইমাত্র হােটেলে ভোজ খেয়ে এলাম।
সরমা আর মনার মা, দুজনেই স্বস্তির নিশ্বাস ফেলে। বাঁচা গেল। তাদের কেউ দোষী করতে পারবে না ।
वांकि थोक प्रेिनेि ।
কিন্তু মুশকিল। এই যে, ভগিনীপতি ইন্দ্ৰজিৎ কোনোদিন তাকে দুচোখে দেখতে পারে না ! মাধবীর বিয়ের সময় সে ছিল কলেজের নীচের ক্লাসের ছাত্র, তখন থেকেই তার উপর ইন্দ্ৰজিতের অন্ধ বিদ্বেষ।
মাঝে মাঝে দু-চারদিন দিদির বাড়ি বেড়াতে যেত। ইন্দ্ৰজিৎ চশমার ফাকে আকৌশভরা চোখে তার দিকে তাকাত, আর তার দিকে তাকিয়েই তাকাত মাধবীর দিকে। সে দৃষ্টির মানে খুব সোজা-কেন যে তোমার বখাটে বেয়াদপি ভাইটা না। ডাকলেও আমার বাড়িতে আমাকে জ্বালাতে আসে !
অত্যন্ত নীতিবাগীশ, নীরস এবং কর্তৃত্বপ্রিয় মানুষ। সে চায় যে সকলে তাকে মেনে চলুক, ভয কবুক-একটু ভক্তিও কবুক। শালা-ভগিনীপতির সম্পর্ক হলেও মানব যে তার সঙ্গে ইয়ার্কি দেবে, তার হুকুম গ্রাহ্য করবে না-এটা সে একেবারেই বরদাস্ত করতে পারত না।
আজকাল তো কথাই নেই-মানব এখন তার কাছে আত্মীয়-বিতাড়িত লোফাব মাত্ৰ ! ইন্দ্ৰজিৎ বেতনে ও অন্যান্য প্রকাশ্য দুনীতিহীন পে-বিল সই করে মাইনে আদায় করে হাজাৰ দুই টাকা ।
এক পাই ঘুষ নেযা না। অনেক রকম সুযোগ-সুবিধা থাকলেও জীবনে কখনও আলগা পয়সা রোজগাবের কথা ভাবতেও পারেনি।
ঘুষ নেওয়ার জন্য একবার দুজন অধীনস্থ অফিসারের কঠোর শাস্তির ব্যবস্থা করেছিল। শাস্তিটা অবশ্য পরে দাঁড়িয়েছিল সামান্য ব্যাপারে, মৌখিক একটা বোঝাপড়ান্য যে, তিন বছর ওদের প্রমোশন বন্ধ থাকবে।
বাধ্য হয়ে এই নামমাত্র শাস্তি দিয়ে সস্তুষ্ট থাকতে হওয়ায় রাগের যে জ্বালা হযেছিল, ইন্দ্ৰজিতের সারাজীবনে সেটা বোধ হয় জুড়োবে না !
ইন্দ্ৰজিৎ দাবি করেছিল যে ওদের জেলে দেওয়া হােক । ওরা গিয়ে ধন্না দিয়েছিল ইন্দ্ৰজিতের ভারিকি রীতিনীতি ও সম্রাস্ত জীবনযাপনের কলকাঠি ছিল যে, কর্তব্যক্তিটি, তার কাছে।
কর্তব্যক্তিটি যেচে নিমন্ত্রণ নিযে এসেছিল ইন্দ্ৰজিতের বাড়িতে-এক কাপ চা খেতে । ইন্দ্ৰজিৎও বুঝেছিল ব্যাপারটা সহজ নয়। সেও বাড়িতে মহাসমারোহে আয়োজন করেছিল কর্তব্যক্তিটির সংবর্ধনার।
মানবকে সুকুম দিয়েছিল, দশ টাকার ফুল কিনে আনো দিকি হকমার্কেট থেকে। আমি পারব না। ভদ্রলোক আপনার চাকরির হর্তাকর্তা হতে পারেন, আমার কে ? মানুষ-পূজার ফুল আনা আমার দ্বারা হবে না !
ধৈর্য হারিয়ে গর্জন করে উঠেছিল ইন্দ্ৰজিৎ, ভুলে গিয়েছিল যে মানব দুদিনের জন্য বোনের বাড়ি বেড়াতে এসেছে-তাদের আপ্যায়নটাই তার প্রাপ্য-ধমক নয় !

		 এই পাতা শেষ সম্পাদিত হয়েছে ০৩:২৬টার সময়, ১ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

